
CONCELLO DE MONFERO (A Coruña)

ACTA DA SESIÓN EXTRAORDINARIA CELEBRADA POLA XUNTA DE GOBERNO LOCAL DO
CONCELLO DE MONFERO O DÍA DEZASEIS  DE  ABRIL  DE DOUS MIL  VINTE E CINCO
(15/2025)

Na Casa do Concello de Monfero, as trece horas e cinco minutos do día dezaseis de abril  de dous
mil vinte e cinco, en primeira convocatoria, baixo a presidencia do Primeiro Tenente de Alcalde, D.
Alberto Cortizas Rejo,  en funcións de Alcalde por enfermidade do Sr.  Alcalde,  D.  Andrés Feal
Varela, reúnense os Sres. Concelleiros: D. José Grueiro Torrado e D. Ramón Grueiro Martínez,
para o efecto de celebrar a sesión extraordinaria convocada para ese día ás doce horas e trinta
minutos.

Actúa como secretario o que o é da Corporación, D. Baldomero Beceiro Alonso.

Os asuntos da orde do día son os seguintes:

1. Aprobación da acta da sesión do día 9 de abril de 2025 

2. Aprobación da relación de facturas núm. 015XOK/2025 

3. Aprobación da relación de facturas núm. 016XRRSEad/2025 

4. Aprobación da relación de facturas núm. 018XOISU/2025 

5. Aprobación dos padróns fiscais do SAF do mes de marzo de 2025 

6. Adxudicación de contratos menores 

1.- APROBACIÓN DA ACTA DA SESIÓN DO DÍA 9 DE ABRIL DE 2025

O Sr.  Alcalde en funcións pregúntalles  aos asistentes se teñen que facer algunha alegación á
devandita acta, que, como está acordado, se publicou no Taboleiro de Anuncios Electrónico do
Concello con anterioridade á convocatoria desta sesión, e non formulan ningunha. O Sr. Alcalde en
funcións, ao non facerse ningunha alegación, proclama que a acta da sesión do día 9 de abril  de
2025 se considera aprobada sen ningunha obxección.

2. APROBACIÓN DA RELACIÓN DE FACTURAS NÚM. 015XOK/2025 

O Sr. Secretario-Interventor informa sobre as facturas a aprobar, sobre a proposta de acordo da
Alcaldía con respecto a este punto da orde do día que se transcribe literalmente deseguido, sobre o
seu informe de Intervención de conformidade e sobre o  resto da documentación  que,  como a

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MONFERO (A Coruña)

anteriormente indicada, consta asinada dixitalmente no expediente electrónico da aplicación Tedec
relacionado con este punto da orde do día:

“PROPOSTA DA ALCALDÍA

Logo de examinar as facturas incluídas na relación delas n.º 15XOK/2025 e o informe favorable da
Intervención municipal que consta asinado dixitalmente no correspondente expediente electrónico,
considerando que as prestacións corresponden a servizos derivados de compromisos de gasto
debidamente adquiridos e que consta acreditado no expediente que están realizadas e en beneficio
e coa conformidade do Concello, que dispón de crédito orzamentario suficiente e axeitado para
facerlles fronte, propóñolle á Xunta de Goberno Local a adopción do seguinte acordo:

Recoñecer e liquidar as obrigas correspondentes aos gastos que contén a relación de facturas que
se indica a continuación, aos que se lle presta aprobación, e que a Tesourería Municipal proceda ao
seu pagamento aos provedores e a súa contabilización con cargo ás aplicacións orzamentarias que
nela se indican:

RELACIÓN DE FACTURAS NÚMERO 015XOK/2025
Importe total 66.551,46€
Número de facturas e gastos que contén 7
Número do Rexistro de Facturas da primeira factura F/2025/435
Número do Rexistro de Facturas da última factura F/2025/644

O Alcalde en funcións
Alberto Cortizas Rejo”

A Xunta de Goberno local,  por delegación da Alcaldía, toma razón e, por unanimidade, acorda
aprobar a proposta, quedando adoptados os acordos que se propoñen nela.

3. APROBACIÓN DA RELACIÓN DE FACTURAS NÚM. 016XRRSEAD/2025 

O Sr.  Secretario-Interventor informa sobre a factura a aprobar, sobre a proposta de acordo da
Alcaldía con respecto a este punto da orde do día que se transcribe literalmente deseguido, sobre o
seu informe de Intervención e sobre o resto da documentación que, como a anteriormente indicada,
consta asinada dixitalmente  no expediente electrónico da aplicación Tedec relacionado con este
punto da orde do día:

“PROPOSTA DA ALCALDÍA

Logo de examinar a factura incluída na relación delas n.º 16XRRSE/2025, así como o informe de
Intervención  que  consta  asinado  dixitalmente  no  correspondente  expediente  electrónico,  e
considerando que consta acreditado que os  servizos  aos que se refire  están realizados e  por
encargo e en beneficio do Concello, a quen lle corresponde atender os gastos correspondentes
para poder prestar  os servizos esenciais  á veciñanza,  que a falta  de cumprimento dalgún dos

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MONFERO (A Coruña)

requisitos esixidos non pode constituír impedimento para facer fronte a obriga de pagamento nin se
poden paralizar os servizos polas dificultades na aplicación da normativa, propóñolle á Xunta de
Goberno Local a adopción dos seguintes acordos:

PRIMEIRO.- Informar que os contratos aos que se refire  este expediente son necesarios para
poder prestar á veciñanza os servizos de competencia municipal del derivados e que, polo tanto, o
xustifican de maneira motivada, e que non se está alterando o seu obxecto coa fin de evitar a
aplicación  dos  límites  para  consideralo  como menor  aos que se refire  a  normativa  vixente  de
aplicación.

SEGUNDO.- Continuar coa tramitación do procedemento e recoñecer e liquidar as obrigas deste
Concello correspondente aos gastos que constan no devandito expediente e que se integra na
relación de facturas que se se reflicte deseguido, entendendo con isto levantado o reparo formulado
pola Secretaría-intervención polas razóns de interese público expostas:

RELACIÓN DE FACTURAS NÚMERO 016XRRSE/2025 CON AD

Importe total 3.699,54€

Número de facturas e gastos que contén 1

Número do Rexistro da factura F/2025/196

TERCEIRO.- Imputar o gasto correspondente á aplicación orzamentaria que nela se indica.

O Alcalde en funcións
Alberto Cortizas Rejo”

A Xunta de Goberno local,  por delegación da Alcaldía, toma razón e, por unanimidade, acorda
aprobar a proposta, quedando adoptados os acordos que se propoñen nela.

4. APROBACIÓN DA RELACIÓN DE FACTURAS NÚM. 018XOISU/2025 
O Sr.  Secretario-Interventor informa sobre a factura a aprobar, sobre a proposta de acordo da
Alcaldía con respecto a este punto da orde do día que se transcribe literalmente deseguido, sobre o
seu informe de Intervención e sobre o resto da documentación que, como a anteriormente indicada,
consta asinada dixitalmente  no expediente electrónico da aplicación Tedec relacionado con este
punto da orde do día:

“PROPOSTA DA ALCALDÍA

Logo de examinar a factura incluída na relación delas n.º 018XOISU/2025, así como o informe de
Intervención que consta asinado dixitalmente no correspondente expediente electrónico, tramitado
para a súa aprobación con omisión da función interventora na contratación á que se refire o gasto a
recoñecer e no que se pronuncia nos termos e co alcance do artigo 28 do Real Decreto 424/2017,
Documento electrónico asinado dixitalmente cuxa integridade garántese mediante cotexo na Sede Electrónica deste Organismo co
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MONFERO (A Coruña)

de 28 de abril, polo que se regula o réxime xurídico do control interno das entidades do sector
público local, e considerando que consta acreditado que a subministración á que se refire está
realizada  e  por  encargo  e  en  beneficio  do  Concello,  a  quen  lle  corresponde  atender  o  gasto
correspondente para poder prestar os servizos esenciais á veciñanza, o que o xustifica de maneira
motivada, que se dispón de crédito orzamentario suficiente e axeitado para facerlle fronte, que
descoñecía  a  necesidade  de  fiscalización  previa  e  que  a  falta  de  cumprimento  dalgún  dos
requisitos esixidos non pode constituír impedimento para facer fronte a obriga de pagamento nin
ocasionar o enriquecemento inxusto do Concello por incumprir a obriga ao seu cargo, nin se poden
paralizar os servizos polas dificultades na aplicación da normativa, e, polo tanto, que concorren
razóns de interese público, propóñolle á Xunta de Goberno Local a adopción do seguinte acordo:

Coñecer  e  resolver  a  omisión  de  fiscalización  acontecida,  continuar  coa  tramitación  do
procedemento e recoñecer e liquidar a obriga correspondente ao gasto que contén a relación de
facturas que se indica a continuación, ao que se presta aprobación, e acumular nun só acto as tres
fases de execución do gasto ás que se refire o art. 67.1.b) do Real decreto 500/1990, do 20 de
abril,  e  que  a  Tesourería  Municipal  proceda  ao  seu  pagamento  ao  dito  acredor  e  a  súa
contabilización con cargo á aplicación orzamentaria que nela se indica:

RELACIÓN DE FACTURAS NÚMERO 018XOISU/2025

Importe total 6.242,43€

Número de facturas e gastos que contén 1

Número do Rexistro de  Facturas da  Factura F/2024/459

O Alcalde en funcións
Alberto Cortizas Rejo”

O Sr. Alcalde en funcións pregunta ao Sr. Secretario-Interventor polo significado da codificación
das relacións de facturas, informando este que os tres primeiros díxitos responden á numeración, o
seguinte ao órgano que as aproba, a X indica que é a Xunta de Goberno Local, a D que é por
decreto da Alcaldía e a P sería polo Pleno da Corporación, canto aos dous seguintes, OK significa
que a intervención previa de requisitos básicos acordada polo Pleno é de conformidade, RR que a
intervención é con reparos,  e OI que se trata dunha omisión da función interventora,  os dous
seguintes  (nas  dúas  últimas  indicadas)  están  dicindo  o  tipo  de  contrato  de  que  se  trata,  SE
especifica que se trata de servizos, SU subministracións e OO obras, cando as de RR ademais
levan AD é porque previamente se adxudicou por contrato menor, e os catro últimos, despois da
barra (/), indican o ano.

A Xunta de Goberno local,  por delegación da Alcaldía, toma razón e, por unanimidade, acorda
aprobar a proposta, quedando adoptados os acordos que se propoñen nela.

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MONFERO (A Coruña)

5. APROBACIÓN DOS PADRÓNS FISCAIS DO SAF DO MES DE MARZO DE 2025 
O Sr. Secretario-Interventor da conta dos padróns fiscais aos que se refire este punto da orde do
día, elaborados pola Intervención sobre a base dos informes previos da Sra. Traballadora Social, e
da proposta de acordo da Alcaldía que se transcribe literalmente deseguido e que, como o resto da
documentación referida, consta asinada dixitalmente no expediente electrónico da aplicación Tedec
relacionado con este punto que se indica máis adiante:

“PROPOSTA DA ALCALDÍA

Logo de examinar os padróns fiscais do prezo público polo servizo de axuda no fogar que se
indican  a  continuación,  que  constan  asinados  dixitalmente  no  correspondente  expediente
electrónico, elaborados pola Secretaria-Intervención a partir dos correspondentes informes da Sra.
Traballadora  Social  do  Concello,  que  tamén  constan  asinados  dixitalmente  no  correspondente
expediente electrónico, e demais documentación relacionada con estes.

Propóñolle a  Xunta de Goberno Local a adopción dos seguintes acordos:

1.- Aprobar os padróns fiscais de prezo público do Servizo de Axuda no Fogar do mes de marzo de
2025, dependencia e libre concorrencia, elaborados pola Secretaría-Intervención do Concello, cos
importes, usuarios, e demais datos que constan neles e que se reflicten na táboa que aparece a
continuación:

INICIAIS
1º USUARIO

INICIAIS
ÚLTIMO USUARIO

TOTAL
USUARIOS MODALIDADE SERVIZO IMPORTE

BNMA VGJA 36 DEPENDENCIA 2.706,34€

ALFI VDL 28 LIBRE CONCORRENCIA 716,43€

2.- Expoñer ao público os devanditos padróns fiscais, mediante anuncios a publicar no B.O. da
Provincia e no taboleiro de anuncios electrónicos municipal, por prazo de quince días hábiles, a
contar  desde  o  seguinte  ao  da  publicación  do  correspondente  anuncio  no  BOP,  para  que  os
interesados  poidan  examinalos  no  Concello  e  presentar  as  reclamacións  que  consideren
convenientes.  Con  dito  anuncio  notifícanse  colectivamente  a  todas  as  persoas  contribuíntes
incluídas neles, as liquidacións que conteñen, conforme autoriza o artigo 102.3 da Lei 58/2003, do
17 de decembro, xeral tributaria.

3.- O prazo de cobro, en período voluntario, será de dous meses, segundo o artigo 62.3 da Lei xeral
tributaria, contados desde o día seguinte ao desta data de aprobación do padrón fiscal pola Xunta
de Goberno Local, e, transcorrido este, procederase a esixir os xuros de mora e as recargas que

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MONFERO (A Coruña)

procedan segundo os artigos 26 e 28 da nomeada Lei xeral tributaria e, se fora o caso, as costas
derivadas do procedemento de prema.

Canto ao lugar  de ingreso e modalidade de cobro,  de acordo co previsto na Ordenanza fiscal
municipal  reguladora  deste  prezo  público,  será  mediante  domiciliación  bancaria.  Os  recibos
enviaranse  para  o  seu  cargo  nas  contas  bancarias  designadas  polas  persoas  contribuíntes
contribuíntes entre os días 10 e 12  de maio de 2025

4.-  Contra  este  acordo  e  as  liquidacións  aprobadas,  os/as  interesados/as  poderán  interpoñer
preceptivamente recurso de reposición, perante a Xunta de Goberno Local,  no prazo dun mes,
contado  desde  o  día  seguinte  ao  de  finalización  do  período  de  exposición  pública  dos
correspondentes padróns, que se entenderá desestimado se non se resolvera de maneira expresa
no prazo dun mes, e, contra o seu rexeitamento, recurso contencioso administrativo, perante o
Xulgado  do  Contencioso-Administrativo,  no  prazo  de  dous  meses  desde  a  notificación  da
resolución do recuso de reposición, se é expresa, e no prazo de seis meses desde que se produza
a desestimación presunta se non o fose

O Alcalde en funcións
Alberto Cortizas Rejo”

A Xunta de Goberno local,  por delegación da Alcaldía, toma razón e, por unanimidade, acorda
aprobar a proposta, quedando adoptados os acordos que se propoñen nela.

6. ADXUDICACIÓN DE CONTRATOS MENORES 
O Sr. Secretario-interventor dá conta deste expediente de contratación, do informe da Intervención,
das ofertas solicitadas e da recibida e da proposta de acordo da Alcaldía con respecto a este punto
que,  como a  documentación  citada,  consta  asinada  dixitalmente  no  expediente  electrónico  da
aplicación Tedec relacionado e que se transcribe literalmente deseguido corrixida da súa orde:

“PROPOSTA DA ALCALDÍA

EXPEDIENTE CONTRATO MENOR

Número expediente: 2025/C002/000006

Órgano de contratación: Xunta de Goberno local

Tipo: Servizos

Obxecto:
SERVIZO DE SOCORRISMO PISCINA MUNICIPAL
segundo memoria técnica que consta no expediente

Orzamento licitación: 6.171,00€

Aplicación orzamentaria: 342.2508.22799

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MONFERO (A Coruña)

Prazo execución
14 de xuño a 31 de agosto de 2025 (segundo consta na
memoria técnica)

Necesidade e xustificación do 
contrato:
(art. 118.2 da Lei 9/2017)

O Concello  ten a necesidade de contratar  este  servizo para a
realización  e  cumprimento  dos  seus  fins  institucionais  e  non
conta cos medios materiais nin humanos propios adecuados ou
suficientes, nin pode satisfacerse a dita necesidade con ningún
outro contrato ou negocio xurídico previo en vigor

Fins institucionais que            
pretenden satisfacerse:
(competencia municipal):

Promoción  do  deporte,  instalacións  deportivas  e  de
ocupación do tempo libre, artigo 25.2 (apartado l)  da Lei
7/1985 reguladora das bases de réxime local.

OFERTAS  SOLICITADAS / RECIBIDAS

GALICIA EVENTOS Y OCIO SL Importe: 5.099,00 Total: 6.169,79

ESPROADE, S.L
Non presentan oferta dentro do prazo concedido

AXIÑA SERVICIOS DEPORTIVOS, SL

Logo  de  ver  a  oferta  recibida,  o  informe  da  Secretaría-Intervención  e  a  documentación  do
expediente, considerando que o contrato é necesario polos motivos que se expresan, que o seu
obxecto non é susceptible da súa división en lotes, a insuficiencia de medios para realizado, e que
a utilización do contrato menor como sistema para a adxudicación, ademais de resultar procedente
por non superar os límites para consideralo como tal, é o máis axeitado pola súa axilidade, eficacia
e economía de trámite e a reducida capacidade de xestión municipal,  que dificulta a utilización
doutros procedementos, inxustificados tamén economicamente polo reducido importe do contrato e
pola necesidade de levar a cabo a contratación para o funcionamento da instalación da piscina
municipal  na  época  estival  que  nos  momentos  próximos  nos  últimos  anos  non  se  encontran
empresas que se presenten á contratación, e tendo en conta que se ben a maneira máis ortodoxa
de satisfacer a necesidade sinalada sería mediante outros procedementos de contratación e sen
recorrer ao contrato menor,  pero que son máis complexos e para os que non se dispón de medios
persoais e capacidade de xestión suficientes para poder levalos a cabo, como o ten demostrado a
experiencia destes últimos anos, resultando entón que a actuación que se pretende levar a cabo é
a máis realista e axeitada para o fin que se persegue.

Propóñolle á Xunta de goberno local a adopción dos seguintes acordos:

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

CONCELLO DE MONFERO (A Coruña)

1. Informar que o contrato ao que se refire este expediente é necesario polo motivo indicado na
parte expositiva do presente acordo.

2. Xustificar que non se está alterando de maneira fraudulenta o obxecto do contrato para evitar un
indebido  fraccionamento  del  coa  finalidade  de  prescindir  da  aplicación  das  regras  xerais  de
contratación, de publicidade e demais requisitos.

3. Adxudicar ao licitador “Galicia, Eventos y Ocio, S.L.”,  o servizo que se especifica na memoria
técnica,  polo  importe  que  se  indica  e  mais  aprobar  o  gasto  correspondente,  autorizándoo  e
dispoñéndoo con cargo á aplicación orzamentaria que se reflicte.

4. Notificar este acordo á empresa adxudicataria, trasladándolle que este contrato non precisa de
formalización para o seu perfeccionamento segundo o art. 36.1 da citada Lei 9/2017.  

5. Trasladar este acordo ao Negociado municipal de Contabilidade, Tesourería e Nóminas para a
realización das anotacións contables derivadas deste acordo de compromiso ou disposición de
gasto.

O alcalde en funcións
Alberto Cortizas Rejo”

A Xunta de Goberno local,  por delegación da Alcaldía, toma razón e, por unanimidade, acorda
aprobar a proposta, quedando adoptados os acordos que se propoñen nela.

E sen máis asuntos que tratar, o Sr. Alcalde en funcións levantou a sesión, ás trece horas e corenta
minutos do día ao principio indicado, e eu, como Secretario, certifícoo.

O Alcalde en funcións O Secretario

Documento electrónico asinado dixitalmente cuxa integridade garántese mediante cotexo na Sede Electrónica deste Organismo co
Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

